
உப்பங்கழிகளின், நடுவண், பெரும்புகழ் வாய்ந்த காவிரியின் கரைக்கண் உள்ள நகரம்" என்றும் கூறப்பட்டுளது. 




பூவிரி அகல்துறைக் கனைவிசைக் கடுநீர்க் 

காவிரிப் பேரியாற்று அயிர்கொண்டு ஈண்டி 

எக்கர் இட்ட குப்பை வெண்மணல் 

வைப்பின் யாணர் வளங்கெழு வேந்தர், 

ஞாலம் நாறும் நலங்கெழு நல் இசை 

நான்மறை முதுநூல் முக்கண் செல்வன் 

ஆல முற்றம் கவின்பெறத் தைஇய 

பொய்கை சூழ்ந்த பொழில்மனை மகளிர் 

கைசெய் பாவை துறை 

மகர நெற்றி வான்தோய் புரிசைச், 

சிகரம் தோன்றாச் சேண்உணர் நல்இல் 

புகா அர்"

                 -அகம் : 181 : 11-22





 


பூவிரி நெடுங்கழி நாப்பண்; பெரும் பெயர்க் 

காவிரிப் படப்பைப் பட்டினம்.

                   அகம் : 205 : 17-12






இரண்டு பாடல்களில் கூறப்பட்டிருக்கும், புறந்தை எனப்படும் புறையாறு, கிழக்குக் கடற்கரையில் உள்ள மற்றொரு துறைமுகப்பட்டினம், பெரிய அலைகள், ஒலியோடு, இயக்கமும் அடங்கியிருந்த, மேகம் சூழ்ந்த இரவில், கொழுத்த மீன்களைப் பிடிக்கும் பரதவர், பரந்த கடலில், தங்கள் மீன்பிடி திமில்களில், கடலின் இருளும் நீங்குமாறு ஏற்றியிருக்கும் விளக்குகள், போரில் புறம் காட்டாக் கோட்பாட்டினை உடைய வேந்தன் பாசறைக்கண் உள்ள, ஒயாது ஆடிக்கொண்டேயிருக்கும் இயல்புடையவாய, போர்யானைகளின் அழகிய முகத்தில் பூட்டியிருக்கும் முகபடங்களின் ஒள்ளிய சுடர்போலத் தோன்றும் இடமாகிய, பாடிவரும் இரவலர்களைப் பிறரிடம் செல்லாவாறு வளைத்துக் கொள்ளவல்ல கைவண்மை வாய்ந்த கோமகனாகிய, குதிரைகள் பூண்ட சிறந்த தேர்ப்படையுடைய

